
ᐊᓐᓂᐊᖃᕐᓇᙱᑦᑐᓕᕆᔨᒻᒪᕆᒃ ᐅᔾᔨᖅᓱᖁᔨᓪᓚᕆᒃᐳᖅ 

Omicron ᓄᕙᕐᔪᐊᕐᓇᒥᑦ 

ᑎᓯᐱᕆ 22, 2021 

ᐃᖃᓗᐃᑦ, ᓄᓇᕗᑦ  

ᐋᓐᓂᐊᖃᕐᓇᙱᑦᑐᓕᕆᔨᒻᒪᕆᒃ ᓘᒃᑖᖅ ᒪᐃᑯᓪ ᐹᑐᓴᓐ, ᐅᓪᓗᒥ ᓴᖅᑭᑦᑎᖅᑲᐅᕗᖅ ᐅᑯᓂᖓ 

ᐅᖃᐅᓯᒃᓴᓂᑦ: 

"ᐅᓗᕆᐊᓇᖅᑐᒻᒪᕆᐊᓗᖕᒧᑦ Omicron−ᒧᑦ ᓄᓇᕗᑦ ᒐᕙᒪᖓᓂ ᐱᓕᕆᑲᐅᑦᑐᕆᐊᖃᓕᖅᐳᑦ 

ᕿᓚᒻᒥᐅᔪᖅ ᐊᔪᕐᓇᖅᑐᒥᒃ ᐃᓱᒪᓕᐅᕆᖁᔨᓪᓗᑎᒃ ᖁᕕᐊᓱᒡᕕᐅᓂᐊᖅᑐᒥᑦ. ᐅᓇ ᐃᓚᖓ 

ᑭᒃᑯᓕᒫᑦ ᐅᖃᐅᔾᔭᐅᕗᑦ ᒪᕐᕉᖕᓂᒃ ᑲᐱᔭᐅᓯᒪᔪᑦ ᑐᖔᓂᓪᓘᓐᓃᑦ ᓄᕙᕐᔪᐊᕐᓇᖅ-19 ᑲᐴᑎᒧᑦ 

ᐊᓂᑦᑕᐃᓕᑲᑕᖁᔭᐅᓪᓗᑎᒃ ᓄᓇᕗᒻᒧᐊᕈᑎᒃ. ᑕᐃᒃᑯᐊ ᒪᕐᕉᖕᓂᒃ ᑲᐱᔭᐅᓯᒪᔪᑦ ᐱᖓᔪᖓᓂᓪᓗ 

ᑲᐱᔭᐅᓯᒪᔪᑦ ᐱᓇᓱᐊᕈᓰᑦ ᒪᕐᕉᒃ ᐊᓂᒍᖅᑐᒥᑦ ᐊᓂᑦᑕᐃᓕᔭᕆᐊᖃᙱᑦᑐᑦ.  

ᑐᕌᒐᑦᑎᓐᓂ ᑎᑭᐅᑎᖁᓪᓗᑕ ᐋᓐᓂᐊᖃᕐᓇᙱᑦᑐᓕᕆᔨᑦ, ᑭᒃᑯᓕᒫᑦᑎᐊᓂᒃ ᐊᐱᕆᓕᖅᐳᑦ ᐅᓪᓗᓄᑦ 

14−ᓄᑦ ᐊᓂᑦᑕᐃᓕᑲᑕᖁᔨᓪᓗᑎᒃ.  ᐃᓐᓄᓗᐊᖃᑦᑕᕆᐊᖃᔾᔮᔪᓐᓃᖅᑐᑦ ᒐᕙᒪᒃᑯᑦ 

ᐃᖅᑲᓇᐃᔭᕐᕕᖏᓐᓂ ᐊᒻᒪ ᐃᓕᓐᓂᐊᕐᕕᖕᓂ ᔮᓄᐊᕆᐅᑉ ᐱᒋᐊᕐᓂᖓᓂ, ᑭᓯᐊᓂ 

ᐊᐃᑦᑐᕐᓗᐃᑎᑦᑎᑦᑕᐃᓕᒪᔭᕆᐊᖃᓪᓚᕆᖕᓂᐊᖅᐳᑦ ᓄᕙᕐᔪᐊᕐᓇᒥᑦ ᓄᓇᕗᒻᒥ.  

ᓱᓕᒃᑲᓐᓂᖅ, ᐃᓄᒋᐊᒃᑐᑦ ᑲᑎᖃᑦᑕᕐᓂᐊᖅᑐᑦ ᐅᕝᕙᓘᓐᓃᑦ ᓄᓇᓕᖕᓂ ᖁᕕᐊᓱᒡᕕᖕᒥ 

ᐱᙳᐊᖅᑎᑦᑎᑲᑕᖕᓂᐊᖅᑐᑦ ᓈᒻᒪᒋᙱᑕᒃᑲ. ᐃᒃᐱᒋᑦᑎᐊᕐᓂᐊᖅᐸᓯᐅᒃ ᒫᓐᓇ ᑲᑎᙵᔪᑦ 

ᐃᓄᒋᐊᓗᐊᕆᐊᖃᙱᑎᓪᓗᒋᑦ ᖃᓄᐃᓕᐅᖅᑎᑕᐅᔪᓪᓗ ᐃᓄᒋᐊᑲᑕᙱᓪᓗᑎᒃ 

ᐊᑦᑕᕐᓇᖅᑕᐃᓕᒪᑎᑦᑎᓗᑎᒡᓗ.  

ᓱᓕ ᒪᑐᐊᖅᓯᒪᔭᕆᐊᖃᓪᓚᕆᒃᐳᑦ ᓄᓇᕗᓕᒫᒥ ᖃᓂᒌᓗᐊᕆᐊᖃᙱᖦᖢᑎᒡᓗ ᐃᓄᒋᐊᒃᑐᒃᑯᕕᖕᓂ.  

ᑲᐴᑎᑦ, ᐊᑑᑎᖃᑦᑎᐊᙱᓐᓂᖅᓴᐅᒐᓗᐊᖅᑎᓪᓗᒍ Omicron ᓄᕙᕐᔪᐊᕐᓇᒧᑦ ᐊᓯᔾᔨᖅᐸᓪᓕᐊᔪᓂᑦ, 

ᓱᓕ ᓴᐳᔾᔨᔾᔪᑎᑦᑎᐊᕙᐅᓛᖑᕗᖅ ᓄᕙᕐᔪᐊᕐᓇᖅ-19−ᒧᑦ. ᐊᑏ ᑲᐱᔭᐅᓂᐊᖅᐳᓯ ᐱᖓᔪᖓᓂᓪᓗ 

ᑲᐱᔭᐅᓗᓯ ᐊᔪᕐᓇᕈᓐᓃᑐᐊᖅᐸᑦ. 

Omicron−ᒥ ᐊᐃᑦᑐᕐᓗᐃᕙᓪᓕᐊᔪᑦ, ᐱᓗᐊᖅᑐᒥ ᒪᕐᕉᖕᓂᒃ ᑲᐱᔭᐅᓯᒪᔪᓄᑦ, ᖁᑦᑎᒃᑐᒻᒪᕆᐊᓘᕗᑦ 

ᓱᒃᑲᔪᒻᒪᕆᐊᓗᒥᓪᓗ ᐊᐃᑦᑐᕐᓘᑕᐅᓪᓗᓂ ᒫᓐᓇᒧᑦ ᑎᑭᖦᖢᒍ. ᐃᓕᖕᓂᑦ ᓴᐳᑎᓯᒪᒋᑦ, ᓇᒡᓕᒋᔭᑎᑦ 

ᓄᓇᖅᑲᑎᑎᓪᓗ ᓴᐳᑎᓯᒪᒃᑭᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐊᑐᖁᔭᖏᑦ ᒪᓕᑦᑎᐊᕐᓗᒋᑦ. 

  



 

ᐱᕙᓪᓕᐊᔪᑦ ᑐᓴᒐᒃᓴᙳᖅᑎᑕᐅᔪᑦ ᐱᔭᐅᔪᓐᓇᖃᑦᑕᖅᑐᑦ ᐃᓄᒃᑎᑑᖓᓗᑎᒃ, ᖃᓪᓗᓈᑎᑐᑦ, ᐃᓄᐃᓐᓇᖅᑐᓐ ᐅᐃᕖᑎᑐᓪᓗ ᐅᕙᓂ, www.gov.nu.ca.  

News releases are available in Inuktitut, English, Inuinnaqtun and French on www.gov.nu.ca.  
Tuhaqtaghat ittut Inuktitut, Qablunaatitut, Inuinnaqtun Uiviititullu talvani www.gov.nu.ca.  
Les communiqués de presse sont disponibles en inuktitut, en anglais, en inuinnaqtun et en français au www.gov.nu.ca.  
 

ᑐᓴᒐᒃᓴᓕᕆᔨᒃᑯᑦ 

ᐊᑐᖁᔭᐅᔪᑦ ᕿᓚᒥᑯᓗᒃ ᐊᓯᔾᔨᖅᑕᐅᖃᑦᑕᑐᐃᓐᓇᕆᐊᖃᖅᐳᑦ Omicron ᒥᒃᓵᓄᑦ 

ᖃᐅᔨᕙᓪᓕᐊᓕᕈᑦᑕ ᖃᓄᐃᓕᐅᕆᐊᖃᕐᓂᑦᑎᓐᓂᓗ. ᖁᔭᓐᓇᒦᒃ ᓄᓇᕗᒻᒥᐅᓕᒫᑦ 

ᕿᓄᐃᓵᑦᑎᐊᖏᓐᓇᕋᔅᓯ ᑐᑭᓯᐅᒪᑦᑎᐊᕋᔅᓯᓗ ᖃᓂᒻᒪᓐᓈᓗᖕᒥ ᐊᐃᑦᑐᕐᓗᐃᑎᑦᑎᑦᑕᐃᓕᒪᑎᓪᓗᑕ. 

ᐃᓅᑦᑎᐊᕆᔅᓯ ᖃᓄᐃᙱᑦᑎᐊᕐᓗᓯᓗ. 

### 

ᑐᓴᒐᒃᓴᓕᕆᔨᓄᑦ ᖃᐅᔨᒋᐊᕐᕕᒃᓴᖅ:  

ᑯᕆᔅ ᐴᒡᓕᐊ 

ᐊᐅᓚᑦᑎᔨᐅᓚᐅᑲᒃᑐᖅ ᑐᓴᐅᒪᔪᓕᕆᔨᒃᑯᓐᓄᑦ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 

867-975-5949 

cpuglia@gov.nu.ca  

